
	[bookmark: Overview]Trosolwg
	[bookmark: StartOverview]Mae’r safon hon yn ymdrin ag adolygu anghenion iechyd meddwl unigolion a’r opsiynau sydd ar gael i fynd i’r afael â’r anghenion hyn. Bydd angen i chi argymell rhaglen ofal sy’n cydbwyso anghenion a dewisiadau’r unigolyn a phobl eraill, gan ystyried unrhyw ofynion cyfreithiol a’ch dyletswyddau a’ch cyfrifoldebau fel ymarferwr iechyd meddwl.

Mae gweithio gyda’r unigolyn a’r bobl hynny sy’n ei gynorthwyo i ddatblygu rhaglenni gofal sy’n cefnogi gwellhad yn agwedd sylfaenol ar ddarpariaeth gwasanaeth a arweinir gan anghenion. Wrth symud hyn yn ei flaen, mae angen i chi ddeall cysyniadau grymuso a chyfranogi.
	
Mae’r safon hon yn berthnasol i’r rhai hynny sy’n gweithio gydag unigolion ag anghenion iechyd meddwl canfyddedig i ystyried, trafod a chytuno ar gynlluniau i fynd i’r afael â’r anghenion hyn.

Bydd angen i ddefnyddwyr y safon hon sicrhau bod eu harfer yn adlewyrchu gwybodaeth a pholisïau cyfredol.

Meini prawf perfformiad

Mae'n rhaid i chi allu:

esbonio eich rôl fel pwynt cyswllt i’r unigolyn a phobl arwyddocaol eraill mewn ffordd ac ar lefel a chyflymder sy’n briodol iddynt
nodi a threfnu cymorth ychwanegol i’r unigolyn pan fo’i angen
creu cyfleoedd i ddatblygu perthynas effeithiol â’r unigolyn drwy ei annog i fynegi ei anghenion, dewisiadau, credoau, safbwyntiau a diddordebau, a defnyddio’r rhain fel sail i ryngweithio â’r unigolyn yn y dyfodol
annog unigolion i fynegi eu barn ynghylch y bobl y dymunant iddynt gymryd rhan mewn trafodaethau ar yr hyn yr hoffent iddo ddigwydd
dod i gytundeb â’r unigolyn ynghylch diben cael gwybodaeth am ei anghenion iechyd meddwl
cynnig eich barn eich hun mewn ffordd sy’n cydnabod barn ac anghenion yr unigolyn ac nad yw’n rhoi’r argraff eich bod yn bygwth ac yn barnu
nodi a chael gafael ar ffynonellau gwybodaeth perthnasol eraill a allai fod yn werthfawr ynghylch anghenion iechyd meddwl yr unigolyn, yn unol â dymuniadau’r unigolyn ac unrhyw ofynion cyfreithiol
unioni unrhyw anghysondebau a bylchau yn y wybodaeth sydd ar gael i’r graddau y bo hynny’n bosibl, a dwyn y rhain i sylw’r bobl dan sylw
cofnodi crynodeb o anghenion iechyd meddwl yr unigolyn mewn ffordd y gellir ei defnyddio i gynllunio’r gwasanaethau a gynigir
annog a chefnogi unigolion a phobl arwyddocaol eraill i archwilio a chadarnhau eu hopsiynau dewisol ar gyfer mynd i’r afael ag anghenion iechyd meddwl yr unigolyn
trafod a yw’r adnoddau a’r opsiynau dewisol a nodir gan unigolion a phobl arwyddocaol eraill:
P11.1 yn briodol ar gyfer mynd i’r afael â’u hanghenion iechyd meddwl
P11.2 yn caniatáu am gymryd risgiau cadarnhaol, gan roi ystyriaeth briodol i ddiogelwch yr unigolyn, pobl arwyddocaol eraill a’r gymuned
P11.3 yn cyd-fynd â gofynion cyfreithiol a sefydliadol
P11.4 yn gallu cael eu bodloni o’r adnoddau sydd ar gael
gweithio gydag unigolion a phobl arwyddocaol eraill i drafod opsiynau eraill pan fo’r opsiynau dewisol yn amhriodol neu pan nad ydynt yn cydymffurfio â gofynion cyfreithiol a sefydliadol
gweithio gydag unigolion a phobl arwyddocaol eraill, ac ymarferwyr a sefydliadau eraill i nodi opsiynau ac adnoddau amgen pan nad yw’r adnoddau sydd ar gael yn gallu bodloni’r opsiynau dewisol 
gwneud cofnodion cywir, darllenadwy a chyflawn o anghenion yr unigolyn a’i opsiynau dewisol ar gyfer mynd i’r afael â’r rhain, yn unol â gofynion sefydliadol a phroffesiynol
dadansoddi:
P15.1 anghenion ac amgylchiadau unigolion a phobl arwyddocaol eraill
P15.2 risgiau i unigolion, teuluoedd, grwpiau, cymunedau a phobl eraill
P15.3 blaenoriaethau a gwrthdaro posibl rhwng gwahanol anghenion a buddiannau
P15.4 yr effaith y bydd bodloni anghenion ac opsiynau dewisol yr unigolyn yn ei chael ar bobl eraill
asesu opsiynau gan ystyried:
P16.1 gofynion cyfreithiol, sefydliadol ac eraill
P16.2 risgiau i unigolion, pobl arwyddocaol eraill, chi eich hun, ymarferwyr eraill a’r gymuned ehangach
P16.3 opsiynau dewisol unigolion a phobl arwyddocaol eraill 
P16.4 yr adnoddau sydd ar gael ac adnoddau eraill
gweithio gydag unigolion a phobl arwyddocaol eraill i wneud penderfyniadau cyflawnadwy ynghylch opsiynau 
gwneud cofnodion cywir, darllenadwy a chyflawn o unrhyw benderfyniadau a wnaed gydag unigolion a phobl arwyddocaol eraill yn unol â gofynion sefydliadol a phroffesiynol
nodi
P19.1 meysydd lle y ceir cytundeb a meysydd lle y ceir gwahaniaeth barn a safbwyntiau
P19.2 eich dyletswyddau a’ch gofynion cyfreithiol o ran unigolion ag anghenion iechyd meddwl a phobl arwyddocaol eraill, chi eich hun, ymarferwyr eraill a phobl eraill  
asesu gwybodaeth o bob ffynhonnell
adolygu canllawiau a fframweithiau perthnasol
ceisio cyngor trwy oruchwyliaeth pan fo angen
asesu, cyfiawnhau ac argymell dull gweithredu, gan ystyried:
P23.1 gwybodaeth o bob ffynhonnell
P23.2 unrhyw ddyletswyddau a gofynion cyfreithiol a’u goblygiadau
P23.3 eich dyletswydd i amddiffyn a diogelu unigolion, teuluoedd, grwpiau, cymunedau, chi eich hun ac ymarferwyr eraill
P23.4 anghenion ac opsiynau dewisol unigolion a phobl arwyddocaol eraill
P23.5 risgiau i unigolion, teuluoedd, grwpiau, cymunedau, chi eich hun ac ymarferwyr eraill
P23.6 yr adnoddau sydd ar gael, gan gynnwys dewisiadau eraill creadigol 
P23.7 eich effaith eich hun ar y broses a’r canlyniadau
P23.8 angen sydd heb ei fodloni ac unrhyw risgiau sy’n deillio o hyn
cytuno ar ddull gweithredu gyda’r unigolyn, pobl arwyddocaol eraill a’r rhai hynny sy’n cyflwyno’r gwasanaethau, a rhoi’r trefniadau angenrheidiol ar waith ar gyfer eu darparu, eu monitro a’u hadolygu 
gwneud cofnodion cywir, darllenadwy a chyflawn o’r dull gweithredu y cytunwyd arno ar gyfer bodloni anghenion iechyd meddwl yr unigolyn, yn unol â gofynion sefydliadol a phroffesiynol
gwneud cofnodion cyflawn a chywir o unrhyw fwlch rhwng anghenion canfyddadwy’r unigolyn a’r adnoddau a’r gwasanaethau sydd ar gael i fodloni’r anghenion hynny, gan gynnwys unrhyw risg sy’n deillio o hyn, a throsglwyddo’r rhain i’r bobl briodol

Mae angen i chi wybod a deall:

K1 polisïau ar gydraddoldeb, amrywiaeth, gwahaniaethu a hybu annibyniaeth/ymreolaeth unigolion ag anghenion iechyd meddwl, ac unrhyw ymchwil ynghylch gweithredu’r polisïau hyn a’u heffeithiolrwydd 
K2 ymwybyddiaeth o’ch gwerthoedd, rhagfarnau, cyfyng-gyngor moesegol a gwrthdaro buddiannau eich hun, a’u goblygiadau i’ch ymarfer
K3 parchu a hyrwyddo:
K3.1 pob person fel unigolyn
K3.2 annibyniaeth ac ansawdd bywyd i unigolion, gan roi ystyriaeth briodol i ddiogelwch yr unigolyn, chi eich hun a phobl eraill
K3.3 urddas a phreifatrwydd unigolion, teuluoedd, grwpiau a chymunedau
K4 sut i adnabod a hwyluso defnydd pob person o iaith a’i ddull dewisol o gyfathrebu 
K5 pwysigrwydd gwerthfawrogi, cydnabod a pharchu amrywiaeth, arbenigedd a phrofiad unigolion ag anghenion iechyd meddwl a phobl eraill sy’n arwyddocaol iddynt
K6 cynnal ymddiriedaeth a hyder unigolion a phobl arwyddocaol eraill trwy gyfathrebu mewn ffordd agored, gywir a dealladwy
K7 strategaethau i herio gwahaniaethu, anfantais a mathau eraill o anghydraddoldeb ac anghyfiawnder
K8 deddfwriaeth, codau statudol, safonau, fframweithiau, protocolau a chanllawiau yr UE, gwledydd unigol a’r DU sy’n berthnasol i arfer iechyd meddwl a meysydd cysylltiedig, gan gynnwys arfer amlddisgyblaethol ac amlsefydliadol, diogelu data a chyfrinachedd gwybodaeth
K9 polisïau, gweithdrefnau, protocolau a gofynion cyfreithiol ynghylch diogelwch a chyfrinachedd gwybodaeth
K10 cylch gwaith, pwerau ac adnoddau eich sefydliad eich hun a sefydliadau sy’n gysylltiedig â’ch gwaith 
K11 fframweithiau asesu amlddisgyblaethol ac amlsefydliadol
K12 polisïau iechyd meddwl a pholisïau cysylltiedig sy’n effeithio ar eich gwaith
K13 ymchwil, cyngor a chanllawiau perthnasol sy’n ymwneud ag effaith gwahaniaethu, anfantais ac allgáu cymdeithasol, a’r defnydd o awdurdod a rheolaeth
K14 effaith addysg, iechyd, tai, incwm, adnoddau cymunedol a diogelwch cymunedol ar angen a chanlyniadau dewisol, a’r cysylltiad rhyngddynt
K15 meini prawf ar gyfer cael at gymorth neu ysgogi pwerau statudol yn eich sefydliad eich hun a sefydliadau cysylltiedig eraill
K16 yr amrywiaeth o adnoddau a gwasanaethau iechyd meddwl lleol a sut i gael at y rhain
K17 pa mor effeithiol yw gwahanol fathau o ddarpariaeth o ran bodloni anghenion
K18 sut i gael at Dechnoleg Gwybodaeth a Chyfathrebu (TGCh) a systemau electronig eraill a allai helpu i gasglu a rheoli gwybodaeth, a sut i ddefnyddio’r rhain 
K19 damcaniaethau a dulliau sy’n ymwneud ag asesu angen a nodi canlyniadau dewisol, gan gynnwys rôl trafod a chyfryngu
K20 damcaniaethau a dulliau ar gyfer hybu cyfranogiad mewn gwahanol amgylchiadau a chyda gwahanol unigolion, teuluoedd a gofalwyr
K21 dulliau o fapio adnoddau, cryfderau, cyfyngiadau a bylchau pan fyddwch yn asesu angen, yn nodi canlyniadau dewisol ac yn blaenoriaethu opsiynau
K22 gwersi a ddysgwyd o fethiannau difrifol mewn gwasanaethau ac ymarfer, ac o ymyriadau llwyddiannus
K23 dulliau o weithredu ar sail gwybodaeth a thystiolaeth
K24 dulliau dysgu a fydd yn caniatáu i chi drosglwyddo eich gwybodaeth a’ch sgiliau i gyd-destunau newydd ac anghyfarwydd 

Gwybodaeth Ychwanegol 
	Cysylltiadau â NOS eraill
	Mae’r Safon Alwedigaethol Genedlaethol hon hefyd yn ymddangos fel HSC418 yn Safonau Galwedigaethol Cenedlaethol Iechyd a Gofal Cymdeithasol (2004)

Dimensiwn: HWB2 Asesu a Chynllunio Gofal i Fodloni Anghenion Iechyd a Lles

